
Dyma’r llawlyfr Dulliau, technegau ac argymhellion i’ch cynorthwyo fel arweinydd sy’n gasgliad o Lawlyfrau GWEITHIO MEWN CLYSTYRAU YNG NGHYMRU a luniwyd gan Hwb Datblygu ac Arloesi Gofal Sylfaenol a Chymunedol, Iechyd Cyhoeddus Cymru. 

Mae’r llawlyfr hwn yn darparu gwybodaeth a chasgliad o ddulliau, technegau ac argymhellion i’ch cynorthwyo i ddatblygu eich clwstwr neu gydweithfa broffesiynol. Mae hefyd yn darparu cyfeiriadau i adnoddau i’ch cynorthwyo i ddatblygu eich sgiliau arweinyddiaeth. Mae’n cynnwys pedair rhan:  

Rhan B: Sut rydych yn gweithio
Rhan C: Dulliau a thechnegau i’ch cynorthwyo fel arweinydd
Rhan Ch: Gyda phwy rydych yn gweithio 

Y llawlyfrau fel cyfres o adnoddau

Mae’r llawlyfrau’n darparu cyngor ymarferol i’w ddefnyddio gan unrhyw un sy’n newydd i rôl arweinyddiaeth mewn clwstwr neu gydweithfa broffesiynol neu unrhyw un sy’n dymuno cynnwys gweithio mewn clwstwr fel rhan o’u gwaith. Mae’r syniadau a’r cyngor a ddarperir yn amlinellu sylfaen ar gyfer eich gwaith mewn clystyrau a bydd yn rhoi’r dulliau a’r technegau sylfaenol i chi ar gyfer gweithio mewn clystyrau neu gyda nhw. 

[bookmark: _GoBack]Mae’r llawlyfrau hyn yn darparu adnodd ymarferol cychwynnol ac yn ategu unrhyw adnoddau eraill a gynhyrchir yn lleol neu’n genedlaethol o bosibl.  

Er eu bod yn cael eu cyflwyno fel llawlyfrau ar wahân, fe’u dyluniwyd i ategu ei gilydd a byddant fwyaf effeithiol o’u defnyddio ar y cyd. Mae’r holl lawlyfrau’n 
[bookmark: _Hlk150858293]cynnwys hyperddolenni sy’n eich cyfeirio at wybodaeth ac adnoddau pellach. I lawrlwytho’r llawlyfrau hyn, ewch i Gofal Sylfaenol Un.

[bookmark: _Toc150787557]Beth yw clystyrau?

Cafodd y cysyniad o glystyrau gofal sylfaenol lle y mae gwasanaethau gofal sylfaenol wedi’u cydgysylltu ar sail lleoliad daearyddol yng Nghymru ei gyflwyno gyntaf yn 2010 mewn ymateb i Raglen Gyflenwi Strategol Gwasanaethau Sylfaenol a Chymunedol Llywodraeth Cymru, Gosod y Cyfeiriad. 

[bookmark: B2][bookmark: _Toc115944177][bookmark: _Toc134200195][bookmark: _Toc135756948][bookmark: _Toc135759020][bookmark: _Toc138165816][bookmark: _Toc138166059][bookmark: _Toc150787558]Diffinnir clwstwr fel a ganlyn:

Mae clwstwr yn dod a’r holl wasanaethau lleol sy’n ymwneud ag iechyd a gofal ynghyd ar draws ardal ddaearyddol, sydd fel arfer yn gwasanaethu poblogaeth o rhwng 25,000 a 100,000. 

Mae gweithio fel clwstwr yn sicrhau bod gofal yn cael ei gydlynu’n well i hyrwyddo lles unigolion a chymunedau.

Ffynhonnell: Y Rhaglen Strategol ar gyfer Gofal Sylfaenol, 2018 

Cyflwynwyd clystyrau’n wreiddiol fel clystyrau Practisau Cyffredinol lle y rhoddwyd trefniadau ffurfiol ar waith drwy gontract y Gwasanaethau Meddygol Cyffredinol ym mis Ebrill 2014 i alluogi practisau Meddygon Teulu i gydweithio fel clystyrau i ddatblygu gwasanaethau yn eu lleoliadau. Lluniwyd y model wedi’i ddiweddaru ar gyfer y clystyrau a welwn heddiw o ganlyniad i Ymchwiliad y Pwyllgor Iechyd, Gofal Cymdeithasol a Chwaraeon i Glystyrau Gofal Sylfaenol ym mis Hydref 2017.

Mae clystyrau’n dod ag amrywiaeth eang o randdeiliaid ynghyd, gan gynnwys gweithwyr proffesiynol gofal iechyd, ac uwch-arweinwyr o fyrddau iechyd, awdurdodau lleol a’r trydydd sector. 
  
Dylai clystyrau annog y rhanddeiliaid i gydweithio i ganfod atebion gweithredol sy’n gweithio yn y cyd-destun lleol a sicrhau darpariaeth ddi-dor ac effeithlon i’w poblogaethau lleol.  

Mae 60 o glystyrau yng Nghymru. Pennir eu hardal ddaearyddol a maint y boblogaeth gan y bwrdd iechyd unigol. 


I weld map o’r holl glystyrau yng Nghymru, cliciwch yma.

Mae’r manylion penodol am y clystyrau unigol fesul bwrdd iechyd ar gael drwy Dod o hyd i glwstwr – Gofal Sylfaenol Un. 





Clwstwr yw’r lefel mwyaf lleol o gynllunio a chydgysylltu gwasanaethau ac mae’n gyfrifol am:  

Cynllunio gwasanaeth y gellir ei ddarparu orau ar lefel y clwstwr. 
Integreiddio gwasanaethau sylfaenol ac yn y gymuned rhwng y sectorau iechyd, cymdeithasol a gwirfoddol, a gwasanaethau corfforol a meddyliol, â phartneriaid. 
Darparu model amgen arloesol ac effeithiol i fodelau gofal traddodiadol ar gyfer cleifion allanol a mewnol. 
Deall ac ymateb i’r sbectrwm llawn o anghenion iechyd a gofal cymdeithasol y boblogaeth a wasanaethir gan y Clwstwr gyda ffocws arbennig ar anghenion grwpiau sy’n agored i niwed. 
Ffocws ar atal salwch, a hyrwyddo llesiant, gan alluogi pobl i reoli eu salwch eu hunain lle y bo hynny’n briodol.Cwmpesir rhagor o wybodaeth am strwythur a chefndir clystyrau yng nghyd-destun dulliau dosbarthu lleol yn y llawlyfr Gweithio yng Nghymru: Y Cyd-destun o ran Polisïau a Strategaethau  




[bookmark: _Toc150787559]Beth yw Datblygiad Clwstwr Carlam?

[bookmark: _Toc134200192][bookmark: _Toc135756951][bookmark: _Toc135759023][bookmark: _Toc135761180][bookmark: _Toc150787561][bookmark: _Toc138165819][bookmark: _Toc138166062]Yn 2021/22, cyflwynodd y Rhaglen Strategol ar gyfer Gofal Sylfaenol Raglen Datblygiad Clwstwr Carlam i sicrhau gweithrediad cyflymach y Model Gofal Sylfaenol i Gymru. Cafodd y rhaglen ei diffinio ar sail amser a phennwyd mai 2023/24 fyddai’r flwyddyn drosi ar gyfer gweithredu’r strwythurau newydd.  

Cyflwynodd y rhaglen y cysyniad o Gydweithfeydd Proffesiynol a Grwpiau Cynllunio Traws-glwstwr i alinio swyddogaethau cynllunio a darparu. Y nod yw ehangu a chryfhau’r ymgysylltiad clinigol a hwyluso’r berthynas rhwng gwasanaethau iechyd 


a gofal rheng flaen drwy’r Byrddau Partneriaeth Rhanbarthol. Bydd hyn yn cefnogi dealltwriaeth o anghenion y boblogaeth leol i hysbysu blaenoriaethau strategol ar lefel y Byrddau Partneriaeth Rhanbarthol / sir a’r clwstwr. 

Gellir canfod gwybodaeth am gydweithfeydd proffesiynol a Grwpiau Cynllunio Traws-glwstwr yn Rhan Ch: Gyda phwy rydych yn gweithio.

I gefnogi gweithrediad y Rhaglen Datblygiad Clwstwr Carlam, mae Rhestr Termau yn darparu rhestr fer o’r diffiniadau o’r termau allweddol a ddefnyddiwyd fel rhan o’r rhaglen.

Dyma’r cynnyrch ychwanegol i alluogi gweithrediad y Datblygiad Clwstwr Carlam:  
	


	Cefndir Datblygiad Clwstwr Carlam 
	Pecyn Cymorth Datblygu Clwstwr Carlam

	Datblygu Clwstwr Carlam: Beth yw Ystyr Hyn? 

Pob blwyddyn, rhoddir cyfanswm o £10 miliwn i glystyrau yng Nghymru sy’n gyllid rheolaidd i wella gofal a llesiant y cymunedau y maent yn eu gwasanaethu. 
Caiff cyllidebau eu neilltuo i glystyrau drwy ddyraniad Llywodraeth Cymru i fyrddau iechyd drwy’r Grwpiau Cynllunio Traws-glwstwr. Gall y bwrdd iechyd a’i bartneriaid ddirprwyo adnoddau ychwanegol o gronfeydd trawsffurfiol ychwanegol yn erbyn cyflawni meini prawf darparu penodol. 
Y bwrdd iechyd sydd fel arfer yn rheoli’r cyllidebau. Bydd tîm cyllid y bwrdd iechyd yn cyfeirio’r clystyrau i’r arbenigedd perthnasol ac yn rhoi cyngor a hyfforddiant ar y prosesau cyllid a’r gweithgareddau cynllunio busnes.  
Gan fod cyllid y clystyrau’n arian cyhoeddus, mae’r egwyddorion a’r gonestrwydd ariannol a nodir yn Rheoli Arian Cyhoeddus Cymru ar gyfer rheoli adnoddau mewn unrhyw sefydliad sector cyhoeddus yng Nghymru yn berthnasol. Mae’r 

dyletswyddau a’r cyfrifoldebau sy’n berthnasol i’r byrddau iechyd yn eu tro yn berthnasol i’r clystyrau ac fe’u cyflwynir yn y dogfennau a ganlyn:  

Cyfarwyddiadau Cyllid Sefydlog 
Deddf Cyllid Gwasanaethau Gwladol (Cymru) (2014)
Fframwaith Cynllunio GIG Cymru

Mae’r Cyfarwyddiadau Cyllid Sefydlog yn nodi sut y gellir caffael nwyddau a gwasanaethau gan gynnwys rheoliadau a throthwyon caffael ar gyfer dyfynbrisiau a thendro.  Mae’r Canllawiau Cyllid ar gyfer Clystyrau Gofal Sylfaenol yn darparu manylion pellach am y trefniadau ariannol ar gyfer clystyrau.

Mae cyfarfod clwstwr yn rhoi’r cyfle a’r dull i ddod ynghyd i drafod blaenoriaethau a chymeradwyo/monitro’r camau a gymerir i sicrhau bod gwaith y clwstwr yn cael ei gyflawni’n effeithiol. 

Fel arfer, bydd cyfarfodydd clystyrau’n cael eu cadeirio gan Arweinydd y Clwstwr, a ddylai fod yn gyfrifol am sicrhau bod trefniadau ar waith ar gyfer cadeirio’r cyfarfod yn ei absenoldeb. 

Mae’r Cylch Gorchwyl yn diffinio amlder y cyfarfodydd, ac mae aelodaeth graidd y clwstwr yn cynnwys cynrychiolaeth o’r holl wasanaethau lleol sy’n cyfrannu at iechyd a gofal cymdeithasol o fewn ardal y clwstwr ac aelodau eraill a allai fod yn bresennol yng nghyfarfodydd y clwstwr. Nid yw cynrychiolaeth o blith y cleifion yn llunio rhan o’r aelodaeth graidd fel arfer.  

Mae’r aelodaeth arferol wedi’i harddangos yn nhabl 1. Gellir cynnwys aelodau eraill yn ôl yr angen. 








Tabl 1: Aelodau’r clwstwr 
	Aelodaeth graidd
	Yn bresennol


	Arweinydd y Clwstwr (Cadeirydd)
Arweinydd Cydweithfa Practis Cyffredinol
Arweinydd Cydweithfa Broffesiynol Fferylliaeth Gymunedol
Arweinydd Cydweithfa Broffesiynol Deintyddiaeth
Arweinydd Cydweithfa Broffesiynol Optometreg
Arweinydd Cydweithfa Broffesiynol Nyrsio Cymunedol
Arweinydd Cydweithfa Gweithwyr Proffesiynol Perthynol i Iechyd
Cynrychiolydd y trydydd sector
Cynrychiolydd y Gwasanaeth Iechyd Meddwl
Cynrychiolydd Rheoli Meddyginiaethau
Uwch-reolwr Gwasanaethau Sylfaenol, Cymunedol a Therapïau
Rheolwr Datblygiad Clystyrau
	Pennaeth Gofal Sylfaenol
Cyllid
Gweithlu a Datblygu Sefydliadol
Rheolwr Cefnogaeth Clystyrau
Tîm Iechyd Cyhoeddus Lleol 





Dylai’r Grwpiau Cynlluniau Traws-glwstwr adolygu’r cylch gorchwyl a’r trefniadau gweithredu yn flynyddol.Gellir canfod model o Gylch Gorchwyl ar gyfer cyfarfodydd clystyrau yma.

Mae llywodraethu yn derm eang sy’n cynnwys arweinyddiaeth, stiwardiaeth, atebolrwydd, sicrwydd, uniondeb, ymddygiad moesegol a rheolaeth. Mae egwyddorion llywodraethu yn berthnasol i unrhyw sefydliad, gan gynnwys clystyrau. Ar gyfer y GIG yng Nghymru, diffinnir llywodraethu fel a ganlyn: 
 
System atebolrwydd i ddinasyddion, defnyddwyr gwasanaethau, rhanddeiliaid a’r gymuned ehangach, y mae sefydliadau gofal iechyd yn gweithio, yn gwneud penderfyniadau ac yn arwain eu pobl i gyrraedd eu hamcanion oddi mewn iddi. 
             Ffynhonnell: E-ganllaw Llywodraethu GIG Cymru







Datblygwyd fframwaith Cefnogi Llywodraethu Datblygu Clwstwr Carlam yn 2023 ar gyfer byrddau iechyd i ddatblygu a disgrifio’r berthynas rhwng y byrddau iechyd, y Grwpiau Cynllunio Traws-glwstwr a’r clystyrau. Argymhellir y dylid dilyn egwyddorion Llywodraethu sy’n Canolbwyntio ar y Dinesydd y Llywodraeth i lywio’r gwaith o gynllunio a darparu gwasanaethau: 

Rhoi’r dinesydd yn gyntaf  
Gwybod pwy sy’n gwneud beth a pham
Ymgysylltu ag eraill 
Gwerthoedd byw’r sector cyhoeddus 
Meithrin darpariaeth arloesol 
Bod yn sefydliad dysgu 
Sicrhau gwerth am arian 

Rhaid gwneud penderfyniadau ariannol yn unol â’r Cyfarwyddiadau Cyllid Sefydlog. Bydd angen llofnodwr awdurdodedig yn y Grwpiau Cynllunio Traws-glwstwr. I gael rhagor o wybodaeth:
Cefnogi Llywodraethu Datblygiad Clwstwr Carlam 
E-ganllaw Llywodraethu GIG Cymru
Canllaw Llywodraethu Da ar gyfer Byrddau’r GIG yng Nghymru
Canllaw Cryno ar Lywodraethiant yn GIG Cymru 

Mae’r Model Gofal Sylfaenol i Gymru (MGSiG) (y Model Trawsffurfiol ar gyfer Gofal Sylfaenol a Chymunedol yn flaenorol) yn disgrifio’r dull system gyfan ar gyfer gofal iechyd a llesiant lleol cynaliadwy a hygyrch i gyflawni uchelgais Cymru Iachach. 

Ffigur 1 – Y Model Gofal Sylfaenol i Gymru



Ffynhonnell: Y Rhaglen Strategol ar gyfer Gofal Sylfaenol, 2018

Dyluniwyd y MGSiG i fodloni anghenion unigolion ac i sicrhau canlyniadau gwell iddynt, gyda mwy o bwyslais ar gadw pobl yn iach ac yn dda a gellir ei ystyried yn ‘weledigaeth neu’n gyflwr dymunol’ ar gyfer cymunedau yng Nghymru. Mae’r model yn cynnwys y 13 cydran allweddol (canlyniadau) sydd eu hangen ar gyfer trawsnewid gwasanaethau. Mae’r rhain yn cynnwys cydweithio ar lefel y gymuned i asesu angen y boblogaeth er mwyn cynllunio a darparu gofal a chymorth di-dor i fodloni’r angen hwnnw a aseswyd.  

Mae clystyrau’n ganolog i ddarparu model a datblygu cysylltiadau â’r Byrddau Partneriaeth Rhanbarthol a’r seilwaith cymunedol ehangach i gefnogi gofal iechyd a llesiant a chyflawni amcanion pedwarplyg Cymru Iachach.

[bookmark: _Toc150787568]Anghenion y boblogaeth a blaenoriaethau lleol

Cyn dylunio gwasanaethau lleol, mae’n bwysig deall anghenion iechyd, gofal iechyd a gofal cymdeithasol y boblogaeth leol. Gall asesiadau o angen helpu i hwyluso’r gwaith o deilwra gwasanaethau lleol i ateb anghenion lleol.  

Un o egwyddorion cyntaf cynnal asesiad o’r angen yw diffinio’r boblogaeth. Y boblogaeth yn yr achos hwn yw’r boblogaeth y mae’r clwstwr yn ei gwasanaethu.     

Diben yr asesiad o anghenion y boblogaeth yw casglu gwybodaeth i ddeall anghenion iechyd a llesiant y boblogaeth er mwyn ateb yr anghenion hynny drwy wasanaethau iechyd a gofal a mentrau eraill gan gynnwys hunanofal. Mae’r Asesiadau o Anghenion y Boblogaeth yn cynnwys dwy elfen: 

asesiad o’r angen
asesiad o amrywiaeth a lefel y gwasanaethau sydd eu hangen i ateb yr anghenion hynny. 

Defnyddir y ddealltwriaeth a geir o’r asesiad o anghenion y boblogaeth wedyn i helpu i wneud penderfyniadau ynghylch sut i flaenoriaethu dyraniad yr adnoddau i ateb yr anghenion er mwyn sicrhau’r budd mwyaf. 

Gall cynnal asesiad llawn yn dda fod yn heriol: gellir defnyddio gwahanol ddulliau ac mae’n dibynnu ar argaeledd a hygyrchedd amrywiaeth eang o ddata a gwybodaeth i hysbysu’r asesiad.

Mae Awgrymiadau Gwych i’w gweld drosodd.

Bydd achlysuron hefyd o bosibl lle na fydd y data neu’r wybodaeth sydd eu hangen arnoch ar gael fel mater o drefn. Os mai felly y mae, yna mae’n bosibl y bydd gofyniad i lunio amcangyfrifon (e.e. ar sail canlyniadau arolwg cenedlaethol), gan ddefnyddio mesurau procsi (e.e. gall lefelau’r alcohol a yfir ragfynegi’r niwed yn sgil camddefnyddio alcohol) neu gasglu data pwrpasol (e.e. cynnal arolwg, cynnal archwiliad, neu asesiad o anghenion iechyd sy’n canolbwyntio ar bwnc penodol).  Mae gwybodaeth bellach am sut i gynnal asesiad o anghenion wedi’i chynnwys yn y Porth Cymorth Cynllunio i Glystyrau – 2a – Datblygu cynlluniau: Anghenion y boblogaeth a’r defnydd o wasanaethau.

Awgrymiadau Gwych ynghylch nodi anghenion y boblogaeth

Dechreuwch drwy ganfod yr hyn a wnaed eisoes. Bydd nifer o asesiadau a gwblhawyd eisoes a rhai cyfredol sy’n cynnwys gwybodaeth ddefnyddiol. Bydd gwybodaeth ac asesiadau ar gael eisoes yn lleol fel pwynt cychwyn hyd yn oed os yw’r rhain ar ôl-troed daearyddol sydd ychydig yn fwy. Mae Asesiad o Anghenion y Boblogaeth y Bwrdd Partneriaeth Lleol, Asesiad Llesiant y Bwrdd Gwasanaethau Cyhoeddus, ac Asesiadau o Anghenion Fferyllol y Bwrdd Iechyd yn fan cychwyn defnyddiol. 

Mae’n bwysig gofyn am gyngor eich Tîm Iechyd Cyhoeddus Lleol cyn dechrau asesiad o anghenion oherwydd bydd ganddo’r arbenigedd mewn perthynas â hyn a dealltwriaeth hefyd o ba asesiadau neu ddata sydd ar gael. 

Mae cydgynhyrchu yn egwyddor dylunio craidd asesiadau o anghenion, ac mae’n cynnwys barn dinasyddion a darparwyr.  

Nid oes yn rhaid i’r asesiad o anghenion gynnwys neu gyfeirio at bob ffynhonnell ddata sydd ar gael ond mae angen cynnwys digon i nodi’r prif flaenoriaethau eang ac ystyried unrhyw themâu neu feysydd polisi e.e. pobl ag anableddau dysgu. 

Defnyddio adnoddau sy’n bodoli eisoes i gasglu gwybodaeth a nodi’r angen. 

 Teilwra’r asesiad o anghenion i’r boblogaeth dan sylw ac o fewn cyd-destun y gwaith e.e. bydd asesiad o anghenion ar gyfer cydweithfa broffesiynol optometreg leol yn canolbwyntio ar anghenion a gwasanaethau iechyd y llygaid y gellir eu darparu drwy bractisau optometreg cymunedol i gefnogi ac ateb yr angen hwnnw. 


Adnoddau i gynorthwyo i nodi anghenion y boblogaeth leol

Asesiad o Anghenion y Boblogaeth y Byrddau Partneriaeth Rhanbarthol – mae Deddf Gwasanaethau Cymdeithasol a Llesiant (Cymru) 2014 yn ei gwneud yn ofynnol bod yn rhaid i awdurdodau lleol a byrddau iechyd lleol gynnal asesiad ar y cyd o anghenion y boblogaeth ar gyfer gofal a chymorth, ac anghenion cymorth gofalwyr mewn ardaloedd awdurdodau lleol. Y Bwrdd Partneriaeth Rhanbarthol sydd fel arfer yn gweithredu hyn. I gael rhagor o wybodaeth, cliciwch yma.  

Asesiad Llesiant y Byrddau Gwasanaethau Cyhoeddus - Mae’r Byrddau Gwasanaethau Cyhoeddus yn gwella cydweithio ar draws yr holl wasanaethau cyhoeddus ym mhob ardal awdurdod lleol yng Nghymru. Mae Deddf Llesiant Cenedlaethau’r Dyfodol (2015) yn ei gwneud yn ofynnol bod pob bwrdd yn cynnal Asesiad Llesiant.

Offeryn Gwybodaeth am Iechyd y Boblogaeth fesul pwnc – Fe’i lluniwyd gan Is-adran Gofal Sylfaenol, Iechyd Cyhoeddus Cymru ac mae’n darparu gwybodaeth ac yn cynnig safbwynt iechyd cyhoeddus am y blaenoriaethau iechyd a ddewisir ar gyfer poblogaethau’r clystyrau. Mae’n pwysleisio’r angen i flaenoriaethu atal ac yn mabwysiadu dull ar sail pwnc/cyflwr ar gyfer ystyried anghenion y boblogaeth y gellir ei         ddefnyddio i hysbysu asesiadau o anghenion a chynllunio lleol. 

Proffiliau o boblogaethau’r clystyrau – Cyhoeddodd Arsyllfa Iechyd Cyhoeddus Cymru gyfres o broffiliau yn 2013, a ddiweddarwyd yn 2023, sy’n darparu gwybodaeth am nifer o ddangosyddion allweddol i gefnogi datblygiad clystyrau. Mae’r proffiliau hefyd yn cynnwys gwybodaeth am faich heintiau a gofnodir ac amrywiadau wedi’u haddasu ar sail oedran ar gyfer nifer o gyflyrau cronig.  

Y ffordd orau o flaenoriaethu’r meysydd angen yw drwy gynllunio ar gyfer clystyrau. Mae’n ofynnol bod clystyrau’n cyflwyno Cynlluniau Clystyrau blynyddol ar sail Fframwaith Cynllunio GIG Cymru. Dylai cynlluniau’r clystyrau adlewyrchu’r blaenoriaethau a nodwyd i ateb angen y boblogaeth ar sail unrhyw asesiadau lleol a ddarparwyd drwy weithredu’r Model Gofal Sylfaenol i Gymru.  

Dylai cynlluniau’r clystyrau hysbysu cynlluniau a blaenoriaethau’r Grwpiau Cynllunio Traws-glwstwr, a Chynlluniau Tymor Canolig Integredig y byrddau iechyd, ac fel arall, a dylent alinio ag asesiad o anghenion y boblogaeth y Byrddau Partneriaeth Rhanbarthol ac Asesiadau Llesiant y Byrddau Gwasanaethau Cyhoeddus. Mae’r Porth Cymorth Cynllunio i Glystyrau yn darparu rhagor o wybodaeth am gynllunio yn gyffredinol a chynllunio ar gyfer clystyrau yn benodol. 

Er ei fod yn ymddangos yn ffurfiol, gall fod yn syniad da llunio agenda ar gyfer unrhyw gyfarfodydd clwstwr neu gydweithfa rydych yn eu cadeirio neu’n eu trefnu. 

Mae’r agenda yn dweud wrth y rheini sy’n mynychu’r cyfarfod beth i’w ddisgwyl yn ystod y cyfarfod a sut y gallant baratoi ar ei gyfer. Mae’n caniatáu i chi ganolbwyntio ar ddiben y cyfarfod, i neilltuo tasgau neu eitemau i aelodau’r grŵp, a chynllunio ar gyfer rhoi cyfnod o amser realistig i bob eitem ar yr agenda.  Mae agenda gwych ar gyfer cyfarfod yn sicrhau bod y cyfarfod mor effeithiol â phosibl ac mae’n cadw eich tîm ar y trywydd cywir. 

Bydd rhai Cadeiryddion yn galw am eitemau agenda cyn y cyfarfod i alluogi amser i drafod y pynciau a gyflwynwyd gan aelodau’r grŵp. Gall hyn gynorthwyo i hwyluso ymgysylltiad aelodau’r grŵp weithiau. 

Gall agenda arferol gynnwys yr hyn a ganlyn:

	
AGENDA
Dyddiad, amser a lleoliad y cyfarfod  (neu ddolen os yw’n rhithwir)


	Amser
	Eitem ar yr Agenda
	Arweinydd

	9.00yb
	Croeso a chyflwyniadau 

	Cadeirydd

	9.05yb
	Ymddiheuriadau

	Ysgrifenyddiaeth

	9.10yb
	Eitem 1 ar yr agenda …….(i’w drafod)

	Aelod

	I’w gadarnhau
	Eitem 2 ar yr agenda …….(i’w benderfynu)

	Aelod

	I’w gadarnhau
	Eitem 3 ar yr agenda …….(i’w weithredu)

	Aelod

	I’w gadarnhau
	Arolwg o’r camau gweithredu o’r cyfarfod blaenorol 

	Cadeirydd

	I’w gadarnhau
	Unrhyw fusnes arall

	Pawb

	
	Cloi’r cyfarfod
	Cadeirydd






Argymhellion Gwych ar gyfer llunio agenda 

Gadewch ddigon o amser ar gyfer pob eitem ar eich agenda. 
Cadarnhewch gydag unrhyw lefarwyr a ydynt yn hapus i arwain yr eitem honno ar yr agenda. 
Rhannwch agenda’r cyfarfod cyn gynted â phosibl cyn amser y cyfarfod. Mae hyn yn caniatáu i bawb baratoi ar gyfer yr hyn a fydd yn digwydd. 
Anfonwch bapurau neu ddolenni i unrhyw ddeunydd perthnasol y dylid ei ddarllen o flaen llaw. 
Diffiniwch a blaenoriaethwch eitemau’r agenda: er gwybodaeth, trafodaeth neu benderfyniad. 
Glynwch wrth yr agenda. 

[bookmark: _Toc150787573]Fel Arweinydd Clwstwr neu Arweinydd Cydweithfa Broffesiynol, disgwylir i chi Gadeirio’r cyfarfod fel arfer. Mae’n werth cynllunio cyn y cyfarfod, o’r lleoliad a chyfluniad yr ystafell i sut i reoli’r cyfarfod ac annog pawb i gyfrannu, sut i wneud penderfyniadau a pha reolau y mae angen i chi lynu atynt.  

Bydd yr adran hon yn darparu argymhellion ynghylch sut i gael y gorau o’r amser cyfyngedig yn ystod cyfarfodydd drwy baratoi’n dda, cadeirio’n effeithiol a dilyn hynt y camau gweithredu ar ôl y cyfarfod.  

	Argymhellion ar gyfer cynnal cyfarfod

	O flaen llaw

	Dylech bennu proses ar gyfer ceisio eitemau ar gyfer yr agenda gan aelodau.
Eglurwch amcanion y cyfarfod a pharatowch agenda. 
Gwiriwch fod y bobl gywir wedi’u gwahodd.
Gwnewch yn siŵr bod y cyfarpar sydd ei angen ar gyfer y cyfarfod wedi’i osod ac ar gael.
Pennwch drefniant yr ystafell gyfarfod a lle y bydd ymwelwyr yn eistedd. 
Penderfynwch a fydd nodiadau’n cael eu cymryd a pwy fydd yn ysgrifennu’r rhain. 
Gwiriwch a fydd digon o aelodau’n bresennol i wneud penderfyniadau.
Paratowch eich hunan drwy wybod am ddiben pob eitem ar yr agenda.
Lle y bo’n bosibl, dosbarthwch y dogfennau perthnasol o flaen llaw.
Paratowch drwy wybod pwy all gyfrannu at y trafodaethau, sut a phryd. 

	Yn ystod y cyfarfod

	Dylech gyrraedd yn gynnar i wirio’r ystafell.
Gwnewch argraff gyntaf dda, croesawch bobl ac eglurwch rôl pawb. 
Sefydlwch unrhyw reolau sylfaenol. 
Llywiwch unrhyw drafodaethau mewn ffordd strwythuredig a rheolwch yr amser a’r personoliaethau.
Anogwch safbwyntiau a barn wahanol.
Crynhowch y trafodaethau ac unrhyw benderfyniadau a wneir ar ôl pob eitem ar yr agenda.
Diolchwch i bawb am eu cyfraniadau.
Cytunwch ar fanylion unrhyw gyfarfodydd dilynol.
Gorffennwch y cyfarfod ar amser.

	Ar ôl y cyfarfod

	Gwnewch yn siŵr bod nodiadau neu gofnodion y cyfarfod yn cofnodi penderfyniadau a chamau gweithredu allweddol.
Gwnewch yn siŵr bod unrhyw nodiadau neu gofnodion o’r cyfarfod yn cael eu dosbarthu i’r cyfranogwyr ac unrhyw un arall y mae angen iddynt wybod beth a benderfynwyd.
Gwiriwch gynnydd unrhyw gamau y cytunwyd arnynt yn y cyfarfod.

	
	
	



(Nodyn: gall unrhyw unigolyn/unigolion ddefnyddio’r awgrymiadau yn y tabl uchod mewn unrhyw fath o gyfarfod ac nid mewn cyfarfodydd clystyrau neu gydweithfeydd yn unig) 

Mae’n arfer da gwneud cofnod o’r hyn a drafodwyd ac y cytunwyd arno mewn cyfarfodydd. Mae hyn yn arbennig o berthnasol lle bo contractau contractwyr annibynnol yn gofyn am dystiolaeth o bwy a fynychodd gyfarfodydd clwstwr/cydweithfa ar gyfer ad-daliadau. 

Yn gyntaf, mae’n angenrheidiol cofnodi pwy a oedd yn bresennol yn y cyfarfod, pwy a gadeiriodd y cyfarfod ac unrhyw ymddiheuriadau a gyflwynwyd. Yna, mae angen i chi gofnodi unrhyw drafodaethau a chamau gweithredu. Mae nifer o ffyrdd o wneud hyn. 

Os yw’r cyfarfod yn rhithwir, gyda chaniatâd yr aelodau, gallech recordio’r cyfarfod e.e. drwy TEAMS. Dylech fod yn ymwybodol bod y recordiad ar gael am gyfnod cyfyngedig yn unig oni bai y bydd yn cael ei arbed mewn man arall ar wahân i’r sianel TEAMS. 

Cofnodion ffurfiol – mae’n ofynnol cael cofnodion ysgrifenedig ffurfiol ar gyfer rhai cyfarfodydd. I gael rhagor o wybodaeth am gymryd cofnodion ffurfiol, ewch yma.

Mae cofnodion verbatim yn drawsgrifiad gair am air o’r hyn a ddywedir gan bawb yn ystod y cyfarfod. Maent yn aml yn hir ac yn anodd eu darllen ac nid ydynt yn cael eu defnyddio’n aml oni bai ei fod yn ofynnol ar sail y gyfraith neu mewn cyfarfodydd ffurfiol iawn. Mae’n debyg nad yw cofnodion gair am air yn addas i nodi trafodion cyfarfodydd clwstwr a chydweithfa.  




Nodiadau’r cyfarfod. Mae’r rhain yn tueddu i fod yn fwy sgwrsiol ac yn llai swyddogol na chofnodion ffurfiol. Maent yn tueddu i gynnwys mwy o bwyntiau bwled a thalfyriadau.  

Dim ond nodiadau gweithredu fydd eu hangen ar gyfer rhai cyfarfodydd, a allai fod yn rhestr ar ffurf pwyntiau bwled o’r camau y cytunwyd arnynt gan bwy a phryd neu gellir eu cyflwyno fel log gweithredu gan ddefnyddio Word neu Excel. Mae hyn yn tueddu i fod yn offeryn rheoli prosiect a byddai fel arfer yn cynnwys yr hyn a ganlyn: 

	Cyfeirnod y Cam Gweithredu
	Dyddiad y Cyfarfod
	Cam Gweithredu
	Arweinydd
	Statws 
	Cynnydd

	1
	01/01/2023
	Cytuno ar gynlluniau’r clystyrau
	Pawb
	Agored 
	 Yn aros…



Gallai fod yn syniad da canfod cyfres o nodiadau sydd wedi’u hysgrifennu at ddiben gwahanol sy’n addas a chopïo’r fformat a fwriedir ar gyfer nodiadau eich cyfarfod.  

Mae Cymru Iachach, y weledigaeth a’r cynllun hirdymor ar gyfer dull system gyfan ar gyfer iechyd a gofal cymdeithasol yn awgrymu’r angen am arweinyddiaeth gryfach i alluogi potensial llawn y system integredig a’r dull cynllunio a argymhellir. Mae Arweinwyr Clystyrau a Chydweithfeydd Proffesiynol yn chwarae rôl allweddol mewn arwain yr agenda hwn. 

Mae Addysg a Gwella Iechyd Cymru (AaGIC) drwy ei Borth Gwella Arweinyddiaeth yn darparu amrywiaeth o adnoddau a rhaglenni datblygu arweinyddiaeth. 

Mae amrywiaeth o ffyrdd y gall unigolion ddatblygu eu sgiliau arweinyddiaeth, fel mynychu cyrsiau a ddysgir, dysgu hunangyfeiriedig a dysgu drwy brofiad. 

Mae arweinyddiaeth dosturiol yn disgrifio pedwar ymddygiad arweinyddiaeth: 
Arweinyddiaeth effeithiol
Arweinyddiaeth gynhwysol
Arweinyddiaeth gyfunol
Arweinyddiaeth systemau 
Mae’r rhain wedi’u halinio â’r pedwar egwyddor arweinyddiaeth 
Mynychu
Deall
Empathi, a 
Helpu
Weithiau, mae’n ddefnyddiol archwilio eich datblygiad ag eraill fel hyfforddwyr, mentoriaid neu rwydwaith o gyfoedion. Gall hyn gynnig man diogel, cyfrinachol i chi archwilio problemau, anawsterau a chwestiynau posibl y byddwch yn eu hwynebu a nodi atebion yn gynt ac yn fwy effeithlon nag y gallech ei gyflawni ar eich pen eich hunan o bosibl. 

Bydd hyfforddwr yn hwyluso eich dysgu, datblygiad a pherfformiad. 
Mae mentor fel arfer yn gydweithiwr mwy profiadol sydd â’r wybodaeth a’r ddealltwriaeth o’r gwaith neu’r gweithlu i gefnogi eich datblygiad. 





Gall rhwydweithiau cymorth cyfoedion weithredu fel fforwm defnyddiol i rannu a dysgu gydag eraill sydd mewn rôl debyg i’ch un chi i’ch cynorthwyo i ddatblygu eich sgiliau arweinyddiaeth.  I gael gwybodaeth am sut i ddod yn hyfforddwr neu’n fentor:
Rhwydwaith Hyfforddi Cymru a gynhelir gan Academi Wales
Mae’n bosibl y bydd gan eich bwrdd iechyd gynllun mentora ar waith.

Fel arweinydd, mae’n debygol eich bod yn rhan o nifer o dimau, y mae’n bosibl y bydd rhai ohonynt yn cynnwys eich practis eich hunan, o fewn eich bwrdd iechyd lleol, eich cydweithfa broffesiynol a / neu eich clwstwr. Ar sail unigol, mae’n bosibl y bydd gan gydweithwyr sgiliau a gwybodaeth unigryw sy’n werthfawr. Pan gyfunnir sgiliau a gwybodaeth wahanol a phan fydd unigolion yn dechrau cydweithio i gyflawni nod/amcan cyffredinol, yna gellir gweld gwir fuddiannau gweithio mewn tîm. 

Mae’t theori datblygiad tîm wedi’i ddisgrifio mewn pedwar cam allweddol a ddangosir yn ffigur 2 (Tuckman 1965). 

Ffigur 2 – Camau datblygu tîm 













Er mwyn i dîm fod yn fwyaf effeithiol, mae angen iddo gyrraedd cam ‘perfformio’.  

Mae’r camau amrywiol wedi’u disgrifio yn fwy manwl isod a throsodd:







	Ffurfio – dod i adnabod eich gilydd
Yr amcan ar ddiwedd y cam ffurfio yw cael aelodau o dîm sy’n gyfforddus â’i gilydd ac sy’n gyffrous i ddechrau gweithio ar y prosiect. 

Gall hyn ddigwydd pan fydd tîm newydd yn cael ei ffurfio neu pan fydd aelod newydd yn ymuno â thîm sy’n bodoli eisoes. Bydd unigolion yn ansicr ynghylch:

Diben y tîm
Sut y maent yn ffitio i mewn, eu rôl, manylion eu gwaith
A fyddant yn gweithio’n dda gyda’i gilydd. 

Gall hyn gymryd amser, wrth i bobl ddod i adnabod cydweithwyr newydd a ffyrdd newydd o weithio.



	Syniadau – cydweithio i lunio syniadau
Taflu syniadau

Profi’r tîm 
Gall beri llawer o densiwn os yw pobl yn anghytuno
Mae pobl yn dechrau gwthio yn erbyn ffiniau sefydledig ac yn gofyn cwestiynau
Gall gwrthdaro neu anghytuno godi hefyd rhwng aelodau o’r tîm 

Mae gwir gymeriadau pobl yn dod i’r amlwg ac mae dulliau gweithio dewisol unigolion yn dechrau ymddangos ac weithiau’n gwrthdaro. 



	[bookmark: _Toc115944249]Creu norm – dysgu sut i gydweithio, creu ymdeimlad o normalrwydd.
Mae creu norm yn gam gwych ar gyfer tîm, oherwydd bydd nifer o rwystrau wedi’u chwalu a gall y tîm ddechrau gweithio mewn gwir harmoni. 

Mae aelodau’r tîm yn addasu i’w gilydd 

Setlo i mewn i’w rolau 
Bydd llawer llai o ddadlau a mwy o gynllunio 
Mwy o gydweithio 
Bydd sawl cyfeillgarwch yn cael ei ffurfio ar y cam hwn hefyd. 



	Perfformio – gyda’r effeithlonrwydd eithaf
Perfformio yw cam terfynnol ffurfio timau. Ar ddiwedd y cam perfformio, bydd y dasg a neilltuwyd i’r tîm wedi’i gwblhau. 

Bydd aelodau’r tîm wedi dysgu am gryfderau a gwendidau ei gilydd 
Defnyddir y wybodaeth hon er budd pawb. 

Mae pob aelod o’r tîm yn gwybod beth yw eu rôl ac maent yn gallu cwblhau eu tasgau’n effeithlon.









Dyma’r cam olaf a elwir yn ‘gohirio’ a gyflwynwyd gan fyfyriwr PhD, Mary Ann Jensen, yn 1977.

	Gohirio
Mae’n annog timau i adlewyrchu ar eu prosiectau yn y gorffennol gyda’i gilydd, i drafod eu cryfderau a’u gwendidau a gwneud cynlluniau i wella yn y dyfodol – gall olygu diwedd y prosiect weithiau. 



Er mwyn i’r clystyrau a’r cydweithfeydd proffesiynol berfformio fel tîm, mae’n rhaid cael diben clir o’r dechrau a dealltwriaeth o rôl pawb o fewn y tîm. Mae amrywiaeth o adnoddau ar gael ar-lein sy’n disgrifio pob cam yn fanylach.  
Mae enghraifft ar gael yma. 

Newid yw’r weithred neu’n broses sy’n peri i rywbeth ddod yn rhywbeth gwahanol: gall fod wedi’i gynllunio neu heb ei gynllunio, gall ddigwydd ar unwaith neu fesul cam, gall fod yn ddewisol neu beidio. Gelwir y broses o symud o’r hen i’r newydd yn drawsnewid a gellir ei ystyried yn yr ystyr corfforol a seicolegol.    
Ffigur 3 – cromlin Kubler-Ross

[image: ]Mae cromlin newid Kubler-Ross yn  disgrifio pum cam y model newid, sef: 

Gwrthodiad
Dicter
Bargeinio
Iselder
Derbyniad
Datblygwyd hyn i ddechrau yn 1969 i egluro ymateb arferol unigolyn i farwolaeth a galar. Defnyddiwyd hyn ers hynny i ddeall ymatebion arferol i newid ac i gynorthwyo i reoli newid yn y gweithle yn ei ystyr ehangach. Yn unol â’n hymateb emosiynol neu seicolegol i newid, bydd pawb yn symud ar gyflymder gwahanol rhwng y camau. Bydd rhai pobl yn symud yn gyflym, ac eraill yn arafach a bydd rhai yn brwydro i ollwng eu gafael o bosibl. Gan gydnabod hyn, bydd mabwysiadu strategaethau i gefnogi a chynorthwyo yn hanfodol wrth reoli a/neu sicrhau newid.  

Gall y ffordd y mae unigolion yn ymateb i newid ddibynnu ar sut y maent wedi’u heffeithio’n bersonol ganddo ac a yw’r ymennydd yn amgyffred bygythiad neu wobr. Mae’r Model SCARF yn adnodd da ar gyfer deall ymateb yr ymennydd i newid. 

Statws (Status): Ein pwysigrwydd perthynol i eraill.
Sicrwydd (Certainty): Ein gallu i ragweld y dyfodol
Ymreolaeth (Autonomy): Ein synnwyr o reolaeth dros ddigwyddiadau
Perthynas (Relatedness): Ein synnwyr o ddiogelwch ag eraill
Tegwch (Fairness): Ein canfyddiad o drafodaethau teg rhwng pobl
I gael rhagor o wybodaeth: 
Cromlin Newid Kubler-Ross
Model SCARF

Gelwir Egwyddorion Nolan hefyd yn Saith Egwyddor Bywyd Cyhoeddus ac maent yn amlinellu’r safonau moesegol a ddisgwylir gan unrhyw un sy’n gweithio yn y sector cyhoeddus. Fe’u pennwyd gyntaf gan yr Arglwydd Nolan ym 1995 ac fe’u cyflwynwyd gan lywodraeth y DU, drwy’r Pwyllgor Safonau Bywyd Cyhoeddus, yn yr un flwyddyn. Yr egwyddorion yw: 

Anhunanoldeb: Dylai deiliaid swyddi cyhoeddus weithredu er budd y cyhoedd yn unig. Ni ddylent weithredu er mwyn cael budd ariannol neu fudd arall iddynt eu hunain, eu teuluoedd na'u cyfeillion.

Uniondeb: Ni ddylai deiliaid swyddi cyhoeddus eu gosod eu hunain o dan unrhyw ymrwymiad ariannol nac ymrwymiad arall i unigolion neu sefydliadau allanol a allai geisio dylanwadu arnynt wrth iddynt gyflawni eu dyletswyddau swyddogol.

Gwrthrychedd: Wrth gynnal busnes cyhoeddus, gan gynnwys gwneud penodiadau cyhoeddus, dyfarnu contractau, neu argymell unigolion ar gyfer gwobrau a buddion, dylai deiliaid swyddi cyhoeddus wneud dewisiadau ar sail rhinwedd.

Atebolrwydd: Mae deiliaid swyddi cyhoeddus yn atebol am eu penderfyniadau a'u gweithredoedd i'r cyhoedd a rhaid iddynt dderbyn unrhyw graffu a fo'n briodol i'w swyddi.


Bod yn agored: Dylai deiliaid swyddi cyhoeddus fod mor agored â phosibl ynglŷn â'r holl benderfyniadau a chamau gweithredu a gymerant. Dylent roi rhesymau dros eu penderfyniadau ac ni ddylent gyfyngu ar wybodaeth ac eithrio pan fo'n amlwg bod hynny er budd y cyhoedd.

Gonestrwydd: Mae dyletswydd ar ddeiliaid swyddi cyhoeddus i ddatgan unrhyw fuddiannau preifat sy’n gysylltiedig â'u dyletswyddau cyhoeddus a chymryd camau i ddatrys unrhyw wrthdaro sy'n codi mewn ffordd sy'n diogelu budd y cyhoedd

Arweinyddiaeth: Dylai deiliaid swyddi cyhoeddus hyrwyddo a chefnogi'r egwyddorion hyn trwy arweiniad ac esiampl.
Mae’r rhain yn berthnasol i unrhyw un a etholwyd neu a benodwyd i swydd gyhoeddus, y Gwasanaeth Sifil, llywodraeth leol, yr heddlu, y llysoedd a’r gwasanaethau prawf, cyrff cyhoeddus anadrannol, ac mewn gwasanaethau iechyd, addysg, cymdeithasol a gofal.  

Achos busnes yw’r ffordd yr ydych yn profi i’r person neu’r sefydliad yr ydych yn gofyn am fuddsoddiad ganddynt bod y cynnyrch neu’r prosiect yr ydych yn gwneud cais drosto yn fuddsoddiad cadarn. Ar draws GIG Cymru, mae’n gyffredin i fyrddau iechyd a rhanddeiliaid ofyn am gais ysgrifenedig neu gynnig achos busnes cyn ymrwymo adnoddau. 
Tueddir i ddefnyddio’r term cynnig neu achos busnes am yn ail a bydd eu fformat a’r manylion y maent yn eu cynnwys yn amrywio gan ddibynnu ar bwy yw’r gynulleidfa ar gyfer y cais neu’r achos busnes.  
Gall achos busnes fod yn syml neu’n gymhleth. Bydd rhai pobl yn cyflwyno achosion busnes gan ddefnyddio cyflwyniadau neu fideos, ond mae cynigion clystyrau fel arfer yn tueddu i ganolbwyntio ar y dogfennau sylfaenol. 
Dyma ddau awgrym ar gyfer llunio achos busnes:
Awgrym 1
Cyn i chi ddechrau, gwiriwch gyda’r rhanddeiliad a oes ganddynt dempled safonol i chi ei ddefnyddio neu a oes angen i’r cais neu’r achos busnes ddilyn fformat penodol neu gynnwys gwybodaeth benodol. 

Bydd hyn yn arbed amser gwerthfawr i chi o ran ceisio nodi gwybodaeth nad oes ei hangen gan yr unigolyn sy’n darllen yr achos busnes.






Awgrym 2
Dywedwch stori. Mae’r ffeithiau a’r rhifau’n bwysig ond y stori fydd yn gwneud gwir gysylltiad â’ch cynulleidfa ar lefel emosiynol. 

Pwysleisiwch yr angen. Cyfeiriwch at adborth rhanddeiliaid neu storïau cleifion i ddod â’r achos yn fwy a’i wneud yn real.  

Gall hyn fod mewn person wrth gyflwyno eich cynnig neu yn ysgrifenedig fel rhan o’r ddogfennaeth.













Ar gyfer datblygu rhai manylebau gwasanaethau proffesiynol, mae’n ofynnol negodi â sefydliad cynrychioliadol y contract, e.e. Pwyllgor Ymarferwyr Cyffredinol Cymru, Fferylliaeth Gymunedol Cymru ac Optometreg Cymru. 

I gael rhagor o wybodaeth: 
Canllaw Cryno i Lywodraethu ar gyfer Byrddau GIG Cymru, Academi Wales t.10
Saith Egwyddor Bywyd Cyhoeddus









Yn gyffredinol, wrth lunio cais (achos busnes), dylid ystyried yr hyn a ganlyn: 


	Beth yw eich achos?


	Y cyfiawnhad dros y buddsoddiad
Disgrifiwch y broblem rydych yn ceisio ei datrys
Cefnogwch hyn gydag unrhyw dystiolaeth neu ddata sydd ar gael hyd yn hyn 
Sut y mae hyn yn cysylltu â blaenoriaethau’r rhanddeiliaid/alinio â pholisi? 


	Cyflwynwch opsiynau ac atebion posibl


	Dylech gynnwys unrhyw opsiynau ar gyfer mynd i’r afael â’r broblem / angen
Disgrifiwch atebion posibl
Beth fyddai’n digwydd pe bai dim byd yn cael ei wneud a phe bai dim buddsoddiad?


	Rhestrwch yr effaith a’r buddiannau a ddisgwylir 


	Beth fydd effaith eich cynnig?
Pa ganlyniadau positif y gellir eu disgwyl? 
A oes unrhyw fuddiannau a fydd yn cael eu gweld mewn man arall?
Sut y gallwch fesur y rhain?
A oes unrhyw dystiolaeth wedi’i chyhoeddi i gefnogi eich ceisiadau? 


	Y prosiect a’i risgiau


	Beth yw cwmpas y cynnig?
Beth fydd y prif amcan?
Pa mor hir y bydd yn ei gymryd i’w gyflawni?
Pa gamau sydd wedi’u cynnwys i gyflawni’r amcan hwn? Pa rai a hepgorwyd?  
Beth yw risgiau derbyn y gwaith hwn, gan gynnwys costau manteisgar? 
A yw’r buddion yn gorbwyso’r risg? 



	Disgrifiwch yr adnoddau sydd eu hangen 


	Pa adnoddau y gwneir cais amdanynt ac ydynt yn fuddsoddiadau llafur neu gyfalaf?
A ydych yn gofyn am yr holl adnoddau neu a fydd rhai yn dod o ffynonellau eraill?
Faint o arian fydd yn mynd tuag at bob adnodd sydd ei angen? 
Pa un yw’r adnodd y mae ei angen leiaf neu fwyaf?
Ewch i’r afael ag o ble yr ydych yn disgwyl y daw’r cyllid


	6. Amlinellwch gynllun prosiect 


	Nod /amcan cyffredinol: cysylltiad clir ac uniongyrchol â’ch problem
Amcanion: CAMPUS (cyraedddadwy, amserol, mesuradwy, penodol, uchelgeisiol, synhwyrol)
Cwmpas: ychydig mwy o fanylion am ffiniau. Beth sydd wedi ei gynnwys a’i hepgor?
Amserlennu:  eich amserlen arfaethedig
Yr hyn y gellir ei gyflawni: elfennau gweladwy, beth yw’r effaith / cynnyrch terfynol a ddisgwylir? 
Cerrig milltir: A oes camau? Beth sydd angen ei wneud ar bob cam? 
Mesurau: sut y byddwn yn mesur llwyddiant pob peth a gyflawnir?
Cyfathrebu: â phwy y byddwch yn cyfathrebu a sut?
Staff: pwy sy’n rhan o’r prosiect ac yn gweithio arno?
Dibynyddion: beth yw’r elfennau sy’n dibynnu ar y tasgau yn ein prosiect?
Cyllideb: amcangyfrif o fanylion y costau


	Y Crynodeb Gweithredol


	Mae’n mynd gyntaf yn y dogfennau ond ysgrifennwch ef yn olaf
Dylai fod yn grynodeb un dudalen o’r cynnig
Meddyliwch am eich ‘cais cryno’ ar bapur, neu lythyr eglurhaol ar gyfer eich C.V.  
Y peth symlaf yw rhoi crynodebau cyflym o’r broblem, yr ateb, y costau, y buddion ac unrhyw elw posibl, yr amserlen a phwy sy’n rhan o’r gwaith. 


	Yn olaf 


	Defnyddiwch y cyfrwng cywir: meddyliwch am y sleidiau, y ffeithluniau ac elfennau gweledol eraill. 
Ewch yn ôl drwy bob rhan o’ch cynnig a chyfeiriwch at yr angen hwn yn aml.
Cynlluniwch gwestiynau tebygol: paratowch eich atebion gydag ystadegau a ffeithiau. 

[bookmark: _Toc150787581][bookmark: _Toc134200207][bookmark: _Toc135756971][bookmark: _Toc135759043][bookmark: _Toc135761201][bookmark: _Toc138165839][bookmark: _Toc138166082]Mae prosiect yn rhywbeth dros dro; dylid ei ddiffinio ar y dechrau a’r diwedd. Mae prosiect yn gyfres o weithgareddau cydberthnasol a wneir i gyflawni canlyniad penodol o fewn amserlen a chyllideb a bennwyd. 

Mae nodweddion cyffredin i bob prosiect, waeth beth fo’r pwnc, sef: 
maent yn unigryw ac nid ydynt yn rhan o brosesau ‘busnes arferol’
maent dros dro gyda dechrau, hyd a diwedd wedi’u diffinio
maent yn cynnwys cyfres o weithgareddau wedi’u diffinio o flaen llaw a ddyluniwyd i ddarparu gwasanaeth
maent yn defnyddio adnoddau a ddiffiniwyd o flaen llaw

maent yn cyflawni newid
mae risg yn gysylltiedig â nhw
Fel arfer, mae pum cam allweddol i brosiectau: 

Dylai pob cam gael ei ategu â dogfennau rheoli prosiect sydd wedi’u teilwra i weddu’r prosiect penodol.

	Byddai prosiect syml fel arfer yn cynnwys:


	cynllun ar dudalen

	briff y prosiect

	strwythur y prosiect

	dogfen cychwyn y prosiect (gan gynnwys amserlen a log risgiau/problemau’r prosiect)

	adroddiadau cynnydd a/neu eithriad

	adroddiad cloi (gan gynnwys unrhyw werthusiad, y gwersi a ddysgwyd a’r camau dilynol a gymerwyd)



	Mae’n bosibl y bydd angen y canlynol ar gyfer prosiectau mwy cymhleth:


	achos busnes

	cynllun cyfathrebu 

	map rhanddeiliaid

	asesiadau o’r effaith ar gydraddoldeb ac iechyd 

	log penderfyniadau

	log risgiau

	adroddiadau’r bwrdd prosiect 

	adolygiadau porth

	adolygiad o’r buddiannau


Mae rhagor o wybodaeth am bob cam ac amrywiaeth o dempledi ar gael yn y Pecyn Cymorth Rheoli Prosiectau a ddyluniwyd i gefnogi gweithio mewn clystyrau ac ar y cyd.

	 
 














[bookmark: _Toc150787582]Mesur llwyddiant a gwerthuso

Mae mesur llwyddiant yn bwysig am y rhesymau a ganlyn:

I asesu a yw’r prosiect wedi cyflawni ei amcanion arfaethedig
I ddeall sut y mae’r prosiect wedi cyflawni ei fwriad arfaethedig, neu pam nad yw wedi gwneud hynny o bosibl 
I nodi pa mor effeithlon oedd y prosiect o ran trosi adnoddau yn weithgareddau, amcanion a nodau
I asesu pa mor gynaliadwy ac ystyrlon oedd y prosiect i’r cyfranogwyr
I hysbysu’r rheini sy’n gwneud penderfyniadau i ddatblygu, gwella neu derfynu prosiect

Caiff cynrychioliad syml o’r broses werthuso ei ddangos isod:

Beth yw’r ots? 
Sut fydd y canfyddiadau’n cael eu rhannu?

Y sgiliau sydd eu hangen, amserlenni, adnoddau, cymorth arbenigol
Pa dystiolaeth a data sydd eu hangen a sydd ar gael? A oes unrhyw brosesau ymchwil arbennig?
Ansoddol, meintiol, economaidd, ffurfiannol neu gyfansymiol?
Beth yw’r cwestiwn gwerthuso?
Beth fyddai ‘da’ yn ei olygu? Beth ydych yn ceisio ei gyflawni?



Defnyddir gwerthusiad economaidd yn aml i asesu gwerth am arian neu elw ar fuddsoddiad prosiect neu ymyriad. 
Er yr ystyrir gwerthusiad yn aml fel gweithgaredd ar ddiwedd prosiect, mae’n bwysig dechrau meddwl a chynllunio ar gyfer gwerthusiad ar y cyfle cynharaf, fel arfer ar y cam dylunio ac ar ddechrau’r prosiect.
Gan fod clystyrau’n profi ffyrdd newydd o weithio, mae gwerthusiad yn darparu ffordd o sicrhau bod buddiannau’n cael eu nodi ac mae’n caniatáu i chi benderfynu a ddylid parhau, gwella neu roi’r gorau i rywbeth rydych yn ei gyflwyno neu’n ei weithredu. Mae gwerthuso’n hanfodol ar gyfer arddangos gweithio mewn clwstwr, diogelwch, effeithiolrwydd, tegwch y gwasanaethau a’r gwerth am arian ac mae’n hanfodol ceisio cyllid i sicrhau parhad gwasanaethau neu i’w prif ffrydio.  





Bydd y camau a ganlyn yn cynorthwyo i ffurfio’r gwerthusiad:
	Cam
	Enghraifft

	Nodi’r cyd-destun
	Beth yw cwestiwn y gwerthusiad?
A allwch chi ddisgrifio’r sefyllfa/problem?
Beth yw’r gweithgaredd/angen y boblogaeth/diagnosis? 


	Nodwch y canlyniad(au) a/neu’r budd(ion)
	Beth ydych am ei werthuso?
Beth yw’r gweithgareddau pwysicaf/mwyaf perthnasol y gellir eu priodoli i’r ymyriad? 


	Mesurwch y canlyniad(au) a/neu’r budd(ion) 
	Sut y gallwch arddangos llwyddiant?
Pa ddata sydd eu hangen arnoch? 
A allwch chi ddiffinio’r gweithgareddau/buddion/canlyniadau ac a ellir eu mesur?
 

	Ail-fesur 
	Pryd y gallwn ni ac y dylem ni werthuso?
A allwch chi gasglu gwybodaeth am y gweithgareddau/buddion/canlyniadau dros amser, ar sail unigolion a lleoedd?




I werthuso prosiect, mae’n ddefnyddiol cael cylch gorchwyl ar gyfer mesur llwyddiant. Gall cynrychioliad gweledol o’r gweithgareddau a gynllunir, yr allbynnau a’r canlyniadau a ddisgwylir eich cynorthwyo i feddwl drwy’r gwerthusiad. Un o’r fframweithiau mwyaf syml ac a ddefnyddir fwyaf yw model rhesymeg. Dangosir enghraifft o Fframwaith Model Rhesymeg isod:

	Mewnbwn
	Gweithgareddau
	Allbynnau
	Canlyniadau
	Effaith

	Adnoddau e.e. deunydd, pobl, amser

	Os oes gennych fynediad at yr adnoddau yna pa weithgareddau a gynlluniwyd?
	Os ydych yn cyflawni’r gweithgareddau a drefnwyd gennych, beth a ddarperir, beth fydd maint y cynnyrch / gwasanaeth a fwriedir ac i bwy y bydd yn cael ei ddarparu? 
	Os hoffech gyflawni’r gweithgareddau a gynlluniwyd gennych, yna pa wahaniaeth fydd y prosiect yn ei sicrhau a beth fydd y buddion yn y tymor byr, canolig a hir? 
	Os yw’r buddion hyn i gael eu cyflawni, yna bydd newidiadau ac effaith benodol. 


Mae rhagor o wybodaeth ar gael:
Pecyn Cymorth Datblygiad Clwstwr Carlam, 7, Gwerthuso 
Mae Data Cymru wedi datblygu Canllaw Cyflwyniadol i Werthuso ar-lein.
Mae’r adnoddau gwerthuso a baratowyd gan yr Hwb Datblygu ac Arloesi Gofal Sylfaenol a Chymunedol wedi’u darparu ar Gofal Sylfaenol Un yma ac yma. 

Ceir nifer o ddiffiniadau o Wella Ansawdd. Gallai fod yn ddefnyddiol meddwl am Wella Ansawdd fel cyfres o egwyddorion i alluogi dull parhaus systematig sy’n anelu at nodi a goresgyn problemau mewn gofal iechyd, gwella’r gwasanaethau a ddarperir, a darparu canlyniadau gwell i gleifion.  

Darperir hyfforddiant ar y dull hwn ledled Cymru a gellir cael mynediad ato drwy’r byrddau iechyd neu raglen genedlaethol Gwelliant Cymru. 

Gellir disgrifio chwe dimensiwn ansawdd fel STEEEP:

S – Diogel (Safe) 
T – Amserol (Timely)
E – Effeithiol (Effective)
E – Effeithlon (Efficient)
E – Teg (Equitable)
P - Canolbwyntio ar yr unigolyn (Person centred)
Mae’r prif egwyddorion sy’n sail i Wella Ansawdd yn cynnwys:
Deall y broblem/problemau
Dylunio ymyriad/ymyriadau i wella
Casglu data a mesurau gwella 
Gwella dibynadwyedd
Deall amrywiaeth, galw, capasiti a llif
Cynnwys staff ac ymgysylltu â nhw 
Cyd-lunio gwelliant 
Cafodd nifer o ddulliau Gwella Ansawdd heddiw eu datblygu’n wreiddiol mewn diwydiant yn 1920, y 40au a’r 50au, ac maent wedi’u haddasu i’w defnyddio mewn sectorau eraill, fel gofal iechyd. Un dull a ddefnyddir yn aml yw’r Model ar gyfer Gwella.   
Cafodd y Model ar gyfer Gwella gyda Chylchoedd PDSA (Cynllunio, Gwneud, Astudio, Gweithredu) ei ddatblygu gan yr Associates in Process Improvement (www.apiweb.org) ym 1996, ac fe’i hyrwyddwyd yn eang gan y Sefydliad Gwella Gofal Iechyd ac fe’i mabwysiadwyd gan GIG Cymru fel y map trywydd a’r cwmpawd ar gyfer gwella. 


Ffigur 4 – Y Model ar gyfer Gwella


Nod (Aim), Mesuriad (Measurement), Damcaniaethau newid (Theories of change), Profi’r newid (Testing change), Cynllunio, Gwneud, Astudio, Gweithredu (Plan, Do, Study, Act)

Mae’r Model ar gyfer Gwella gyda’r cylchoedd PDSA wedi’i strwythuro fel dwy ran: 
Yn y rhan gyntaf, ceir 3 chwestiwn:

Beth ydym yn ceisio ei gyflawni? 
Dyna’r NOD ac mae’n rhoi cyfeiriad.

Sut y byddwn yn gwybod bod newid yn welliant? 
Dyma’r MESURAU ac maent yn disgrifio ein sefyllfa bresennol ac yn y dyfodol.

Pa newid y gallwn ei wneud a fydd yn arwain at welliant?
Dyma’r NEWIDIADAU sy’n dweud wrthym sut y byddwn yn cyflawni hyn.
Mae’r ail ran yn cynnwys y gweithgaredd profi gwelliant gan ddefnyddio cylchoedd PDSA: Cynllunio, Gwneud, Astudio a Gweithredu. I gael rhagor o wybodaeth:
Quality Improvement Made Simple, The Health Foundation.
Gwelliant Cymru ac Academi Gwelliant Cymru  
Y Daith Gwella Ansawdd Llyfrgell Adnoddau – Iechyd Cyhoeddus Cymru (gig.cymru) 

Fel Arweinydd Clwstwr, ceir unigolion allweddol yn ardal eich bwrdd iechyd y byddai’n ddefnyddiol i chi ymgyfarwyddo eich hunain â nhw neu ddod i’w hadnabod (Ffigurau 4 a 5). Cyflogeion neu aelodau o bwyllgorau eich bwrdd iechyd yw’r rhain yn bennaf, ond gallent gynnwys pobl sy’n gweithio yn eich ardal sydd wedi’u cyflogi gan sefydliadau eraill hefyd. 
 
Ffigur 5 – Unigolion o ddiddordeb yn y bwrdd iechyd *

Tîm Iechyd Cyhoeddus Lleol
Tîm Diogelu
Tîm Rheoli Meddyginiaethau
Tîm Gofal Sylfaenol
Swyddogion Cefnogi Clystyrau


*Nid yw’r siart yn rhestru’r holl rolau o fewn y bwrdd iechyd.

Mae gan wahanol fyrddau iechyd strwythurau gwahanol. Byddwch yn canfod bod yr hierarchaeth ar gyfer y swyddi yn y blychau tywyllach yn amrywio ar sail y bwrdd iechyd. Fodd bynnag, bydd pobl y mae’n bosibl y byddwch yn dymuno dod i’w hadnabod neu wybod pwy ydynt.Ym mhob ardal bwrdd iechyd, bydd Rheolwr a/neu Dîm Datblygu Clystyrau sy’n rhan o’r Tîm Gofal Sylfaenol neu Dîm Penaethiaid y Gwasanaethau. Cysylltwch â’ch bwrdd iechyd i ganfod pwy yw eich Rheolwr/Tîm Datblygu Clystyrau.  



Ffigur 6: Map o ardaloedd gwahanol y byrddau iechyd a ‘pwy yw pwy’ yn yr ardal honno

Bwrdd Iechyd Prifysgol Betsi Cadwaladr 
Aelodau’r Bwrdd a’r Cyfarwyddwyr Gweithredol
Gofal Sylfaenol [dim dolen ar gael]
Diogelu 
Iechyd Cyhoeddus Lleol 



Bwrdd Iechyd Prifysgol Aneurin Bevan 
Aelodau’r Bwrdd
Gofal Sylfaenol [mewnrwyd y GIG yn unig]
Diogelu [mewnrwyd y GIG yn unig]
Iechyd Cyhoeddus Lleol [dim dolen ar gael]

Bwrdd Iechyd Dysgu Powys
Aelodau’r Bwrdd
Gofal Sylfaenol [dim dolen ar gael]
Diogelu [mewnrwyd y GIG yn unig]
Iechyd Cyhoeddus Lleol [dim dolen ar gael]

Bwrdd Iechyd Prifysgol Hywel Dda 
Aelodau’r Bwrdd 
Gofal Sylfaenol [mewnrwyd y GIG yn unig]
Diogelu [mewnrwyd y GIG yn unig]
Iechyd Cyhoeddus Lleol [mewnrwyd y GIG yn unig]
[
Bwrdd Iechyd Prifysgol Bae Abertawe
Aelodau’r Bwrdd 
Gofal Sylfaenol [dim dolen ar gael]
Diogelu [mewnrwyd y GIG yn unig]
Iechyd Cyhoeddus Lleol



Bwrdd Iechyd Prifysgol Caerdydd a’r Fro
Aelodau’r Bwrdd
Gofal Sylfaenol
Tîm Diogelu [dim dolen ar gael]
Iechyd Cyhoeddus Lleol 


Bwrdd Iechyd Prifysgol Cwm Taf Morgannwg
Aelodau’r Bwrdd 
Gofal Sylfaenol
Diogelu [dim dolen ar gael]
Iechyd Cyhoeddus Lleol 

Ceir saith Bwrdd Partneriaeth Rhanbarthol statudol. Mae pob un yn adlewyrchu ffiniau daearyddol y bwrdd iechyd ac maent yn darparu arweinyddiaeth ar gyfer  cynllunio a darparu gwasanaethau iechyd a chymdeithasol integredig. 
Gellir canfod gwybodaeth am y byrddau unigol yma:
Partneriaeth Gofal Iechyd a Chymdeithasol Integredig Caerdydd a Bro Morgannwg   
Cwm Taf Morgannwg (Rhondda Cynon Taf a Merthyr Tudful) 
Gwent
Cydweithredfa Gwella Gwasanaethau Gofal a Llesiant Gogledd Cymru  
Powys 
Gorllewin Morgannwg (Castell Nedd Port Talbot ac Abertawe)
West Wales Care Partnership (Pembrokeshire, Carmarthen and Ceredigion)

Mae hefyd yn werth canfod y manylion ynghylch aelodau’r Bwrdd Gwasanaethau Cyhoeddus sy’n cwmpasu eich ardal. Ceir 22 o Fyrddau ledled Cymru sydd wedi’u halinio â ffiniau pob awdurdod lleol. Maent yn gwella cydweithio ar draws pob gwasanaeth cyhoeddus ym mhob ardal awdurdod lleol yng Nghymru.I gael rhagor o wybodaeth.
Byrddau Gwasanaethau Cyhoeddus 

Mae Grwpiau Cynllunio Traws-glwstwr yn gweithio ar lefel sirol i ddwyn ynghyd blaenoriaethau’r clystyrau â’r rhai sy’n gwneud penderfyniadau sydd â chyfrifoldeb statudol dros gynllunio a chyllido gwasanaethau. 

Bydd y rhai sy’n gwneud penderfyniadau yn dod o’r GIG (bwrdd iechyd, arweinwyr clystyrau, awdurdod lleol a phartneriaid allweddol yn y trydydd sector). 



Dylai eich Grŵp ddatblygu cynllun integredig sy’n mynd i’r afael ag anghenion iechyd, gofal a llesiant poblogaeth y sir. Dylai hyn roi ystyriaeth i ddadansoddiadau a blaenoriaethau ar lefel y clwstwr. Ar sail hyn, gall y Grŵp gomisiynu gwasanaethau i gyflawni canlyniadau arloesol.  Mae’n bosibl i’r rhain ddod yn uniongyrchol o’r clystyrau neu fe’u darperir ar ôl-troed daearyddol clwstwr. 

Mae Cydweithfeydd proffesiynol yn rhwydweithiau o bobl broffesiynol sy’n cydweithio i ddefnyddio eu sgiliau unigryw i fynd i’r afael ag anghenion y boblogaeth lle y maent yn gweithio. Fel arfer, cefnogir y gydweithfa gan arweinydd cydweithfa broffesiynol. 

Diben y cydweithfeydd proffesiynol yw:

Nodi anghenion eu poblogaeth mewn perthynas â’u maes arbenigedd 
Datblygu a defnyddio dangosyddion ansawdd, profiad proffesiynol a chyhoeddus i nodi bylchau mewn gwasanaethau, a phroblemau ansawdd a diogelwch mewn gwasanaethau lleol. 
Datblygu a blaenoriaethau cyfleoedd i wella gwasanaethau 
Rhannu profiad ac arferion da
Eirioli dros ddarparu’r gofal priodol i’r rheini sydd fwyaf agored i niwed
Ymateb i fwriadau strategol a chyfleoedd cyllido cenedlaethol 
Cydweithio â’ch gilydd a chyda phroffesiynau eraill i gynllunio a darparu gwasanaethau lleol, drwy’r clwstwr. 

Ar gyfer rhai proffesiynau contractio annibynnol, mae cydweithio wedi’i fandadu yn eu cytundeb e.e. Practis Cyffredinol, fferylliaeth gymunedol ac optometreg. 

Mae cydweithfeydd proffesiynol hefyd yn cael eu sefydlu ar gyfer proffesiynau ar wahân i gontractwyr annibynnol, fel Gweithwyr Proffesiynol Perthynol i Iechyd a Nyrsio. 

Mae cefnogaeth ar gyfer arweinwyr cydweithfeydd proffesiynol ar gael o amrywiaeth o ffynonellau:

Rhwydweithiau rhithwr ar-lein i arweinwyr proffesiynau unigol a sefydlwyd gan Addysg a Gwella Iechyd Cymru (AaGIC) drwy ei lwyfan Gwella.

Canllawiau a seilwaith a ddatblygwyd gan gyrff contractio e.e. mae Fferylliaeth Gymunedol Cymru yn hwyluso grŵp cenedlaethol o Arweinwyr Cydweithfeydd 

Proffesiynol Fferyllol Cymunedol. Mae Optometreg Cymru yn edrych ar ddarparu rhywbeth tebyg ar gyfer Arweinwyr Cydweithfeydd Proffesiynol Optometreg. 
I gael rhagor o wybodaeth:
Cydweithfeydd Proffesiynol – Pecyn Cymorth Datblygiad Clwstwr Carlam 
Model Cylch Gorchwyl ar gyfer cydweithfeydd proffesiynol gofal sylfaenol 
Rhwydweithiau cydweithfeydd proffesiynol Gwella, Pecyn Cymorth Chwe Nod ar gyfer Gofal Brys a Gofal mewn Argyfwng 
Cwestiynau Cyffredin am y Cynllun Cydweithio – Fferylliaeth Gymunedol Cymru 
Arweinydd Cydweithfa Fferylliaeth Gymunedol: Cwestiynau Cyffredin 

Gallai fod yn ddefnyddiol deall yr amrywiaeth o wasanaethau iechyd a gofal y gellir eu darparu i’r boblogaeth leol gan amrywiaeth o ddarparwyr gwasanaethau. Gall y rhain fod yn y sector cyhoeddus (iechyd neu ofal cymdeithasol), yn gontractwyr annibynnol, yn asiantaethau’r trydydd sector neu’n sefydliadau gwirfoddol. Maent oll yn cyfrannu at y Model Gofal Sylfaenol i Gymru ac mae ganddynt rôl i’w chwarae mewn cefnogi unigolion gyda’u hiechyd a’u llesiant. 

Wrth ddatblygu’r gweithio ehangach ar draws clystyrau, mae’n werth canfod pa wasanaethau sydd ar gael i gydweithwyr proffesiynol gofal iechyd a beth y gall pob contractwr annibynnol ei gynnig. Bydd amrywiaeth o wasanaethau’n cael eu darparu fel rhai craidd, uwch, gwell neu estynedig gan ddibynnu ar y contractwr, y contract a’r hyn a gomisiynwyd yn eich ardal. Er enghraifft:   

Mae’n bosibl y bydd fferyllfeydd cymunedol yn gallu cynnig y gwasanaethau a ganlyn:
Mân anhwylderau
Rhoi’r gorau i ysmygu
Brechlyn ffliw 
Atal cenhedlu brys 
Camddefnyddio sylweddau
Cyflenwadau brys
Cartrefi gofal
Rhagnodi annibynnol 
Mae eraill yn dibynnu ar yr ardaloedd

Mae’n bosibl y bydd practisau deintyddol cymunedol yn gallu cynnig:
Triniaeth frys
Triniaeth nad yw’n frys
Cleifion sydd ag anghenion deintyddol arbennig

Mae’n bosibl y bydd practisau optometreg yn gallu cynnig:
Gwasanaethau Golwg Gwan
Archwiliadau Iechyd y Llygad
Gwasanaethau glawcoma
Mae eraill yn dibynnu ar yr ardaloedd

Mae practisau cyffredinol yn cynnig amrywiaeth o wasanaethau clinigol ychwanegol.
Dylai Arweinydd y Gydweithfa Broffesiynol eich hysbysu ynghylch y gwasanaethau gwahanol sydd ar gael. 

Mae ehangu’r portffolios a’r gwasanaethau a gynigir gan y proffesiynau contractio lleol ac eraill yn golygu ei bod yn bosibl na fydd angen i gleifion ymweld  â Phractis Meddyg Teulu os gellir rheoli eu cyflwr neu eu hanhwylder mewn man arall mewn gofal sylfaenol. Mae ymgyfarwyddo eich hunan â’r hyn sydd ar gael yn lleol a chyfeirio cleifion yn allweddol o ran cynorthwyo pobl i ddewis y gwasanaeth iechyd cywir ar gyfer eu hanghenion.  
[image: C:\Users\Si123189\AppData\Local\Microsoft\Windows\INetCache\Content.MSO\497ADE2F.tmp]
Mae’r ymgyrch Helpwch Ni i’ch Helpu Ni yn annog pobl i feddwl a dewis y gwasanaeth iechyd cywir ar gyfer eu salwch neu eu hanaf er mwyn cael y gofal cywir, yn y man cywir, y tro cyntaf. 
[bookmark: _Toc134200214][bookmark: _Toc135759053][bookmark: _Toc135761211]
Ceir rhagor o fanylion am y gwasanaethau sydd ar gael yma:
Helpwch Ni i’ch Helpu Chi – Gwasanaethau Lleol 
Fferylliaeth Gymunedol Cymru
Gwasanaeth Gofal Llygaid Cymru
Gwasanaethau Deintyddol y GIG 

Dros y blynyddoedd, mae staff clinigol ac anghlinigol wedi’u cyflogi i ddarparu gwasanaethau neu i gefnogi datblygiad clystyrau. Yn aml, bydd yr aelod o staff wedi’i gyflogi gan y bwrdd iechyd gan ddefnyddio adnoddau’r bwrdd a bydd wedi’i

 neilltuo ar gyfer gwaith clwstwr. Gall hyn fod mewn un clwstwr neu ar draws clystyrau. Mae modelau eraill yn cynnwys cyflogi staff o gyllidebau clystyrau a gweithio’n uniongyrchol gyda chlwstwr.  


Bu cynnydd sylweddol mewn gweithio mewn timau amlddisgyblaethol yn yr 20 mlynedd diwethaf mewn ardaloedd a lleoliadau clinigol amrywiol. Ceir nifer o enghreifftiau o’r rolau sy’n ehangu a’u cyfraniadau tuag at weithio mewn timau amlddisgyblaethol yng Nghymru a thu hwnt.  

Adroddwyd y potensial y gall y gweithio mewn timau amlddisgyblaethol ehangach yng Nghymru ei gynnig o ran trawsffurfio gofal, triniaeth a mynediad i wasanaethau yn yr arolwg Rolau Aml-broffesiwn o fewn Model Trawsnewid Gofal Sylfaenol yng Nghymru (2018).

Mae’r adroddiad yn amlygu’r negeseuon allweddol a’r hyn a ddysgwyd ar gyfer unrhyw un sy’n datblygu gweithio mewn timau amlddisgyblaethol yn ogystal ag argymhellion ynghylch sut i ymwreiddio gweithio mewn timau o’r fath. 


Mae’r adnodd Crynodeb o Rolau a Modelau Gofal Sylfaenol a Chymunedol yn darparu enghreifftiau o wahanol fodelau gofal a chasgliad o astudiaethau achos o bob cwr o Gymru. Mae’n arddangos yr ystod o sgiliau sy’n cael eu gweithredu i’r eithaf mewn Gofal Sylfaenol a Chymunedol i ateb anghenion y boblogaeth leol.   


Gan nad yw clystyrau’n endidau cyfreithiol, gall cyflogi aelodau o staff a thimau aml-ddisgyblaethol yn uniongyrchol ar draws ôl-troed y clwstwr fod yn heriol. Mae nifer o opsiynau cyflogaeth gwahanol yn dod i’r amlwg, sy’n galluogi staff i gael eu recriwtio i weithio ar draws practisau yn y clwstwr a’r gymuned ehangach. Mewn ffordd, mae’r rhain yn darparu mwy o hyblygrwydd o ran cyflogaeth ar gyfer meddygon teulu a’r tîm gofal sylfaenol ehangach fel fferyllwyr, ffisiotherapyddion a pharameddygon uwch. Mae’r opsiynau cyflogaeth hyn yn amrywio rhwng y clystyrau ac ardaloedd y byrddau iechyd ac mae elfen o gyfrifoldeb a risg i bob un ohonynt. 

Mae’r enghreiffitau yn cynnwys:

Staff a gyflogir yn uniongyrchol gan y bwrdd iechyd 
Staff a gyflogir gan un practis ar ran yr holl bractisau
Modelau amgen, fel ffederasiynau o bractisau o fewn, neu rhwng, rhwydweithiau o glystyrau neu sefydlu statws elusennol i’r clwstwr. 

Mae’n bwysig deall cyfrifoldebau’r cyflogwr a hawliau’r rheini a gyflogir fel oriau gweithio, gwasanaeth parhaus, y mathau o gontractau, pensiynau a gwyliau â thâl, ac ati. Mae’r statws cyflogaeth yn helpu i bennu’r hawliau a chyfrifoldebau’r cyflogwr. 

Mae’r mathau o hawliau fydd angen eu hystyried o bosibl yn cynnwys:

Tâl Salwch Statudol
Absenoldeb a thâl statudol mamolaeth, tadolaeth, mabwysiadu a rhiant a rennir (mae gweithwyr yn derbyn tâl yn unig, ond dim absenoldeb)
Cyfnodau rhybudd gofynnol os bydd eu cyflogaeth yn dod i ben, er enghraifft, os bydd cyflogwr yn eu diswyddo 
Diogelu yn erbyn diswyddo annheg
Yr hawl i wneud cais i weithio’n hyblyg
Amser i ffwrdd ar gyfer argyfyngau
Tâl Dileu Swydd Statudol

Mae angen bod mewn cyflogaeth barhaus am gyfnod gofynnol mewn perthynas â rhai hawliau cyn bod y cyflogai’n gymwys i feddu arnynt. Gall contract cyflogaeth nodi pa mor hir yw’r cyfnod cymhwyso. O fewn y GIG, mae’r cyfnod cymhwyso hwn yn dueddol o fod yn ddwy flynedd. Mae hyn yn bwysig os yw staff yn cael eu cyflogi ar gontractau tymor byr sy’n cael eu hadnewyddu’n barhaus. Mae’n bosibl y bydd staff yn gymwys i gael hawliau cyflogaeth parhaus ac i wneud ceisiadau am ddiswyddo annheg os bydd y contract yn cael ei ddiddymu ar ôl cyfnod o ddwy flynedd.
Ceir rhagor o wybodaeth am gyflogi staff clwstwr yma GOV.UK.

Wrth i fodelau newydd o ofal ddod i’r amlwg ac wrth i gydweithio ddod yn arferol mewn gofal sylfaenol, mae’n debygol bod systemau clinigol meddygon teulu’n cael eu cyrchu a’u defnyddio gan amrywiaeth o weithwyr iechyd proffesiynol nad ydynt wedi’u cyflogi gan y practis at ddibenion darparu gofal uniongyrchol. Mae’n hanfodol felly bod pawb yn ymwybodol o’u cyfrifoldebau cyfreithiol o ran ymdrin â gwybodaeth. 

Mae llywodraethu gwybodaeth yn canolbwyntio ar sicrhau bod y wybodaeth yn cael ei thrin mewn ffordd gyfrinachol a diogel. Mae’n fframwaith sy’n dwyn ynghyd safonau cyfreithiol, moesegol ac ansawdd sy’n berthnasol i ymdrin â gwybodaeth. Mae’n berthnasol i wybodaeth sensitif a phersonol cyflogeion a chleifion. Mae gan bob aelod o staff gyfrifoldeb o ran diogelu’r wybodaeth y maent yn cael mynediad ati, yn ei defnyddio ac yn ei storio.
Yn ogystal, cyfeiriwch at wefan eich bwrdd iechyd eich hunan i gael rhagor o wybodaeth am lywodraethu gwybodaeth.I gael rhagor o wybodaeth:
Llywodraethu Gwybodaeth – Partneriaeth Gwasanaethau a Rennir GIG Cymru

Datblygwyd y matrics aeddfedrwydd am y tro cyntaf yn 2019 a dyma’r dull y cytunwyd arno ar gyfer mesur aeddfedrwydd gwaith y clystyrau yn erbyn cydrannau’r Model Gofal Sylfaenol i Gymru. Mae adolygiad a diweddariad o fatrics aeddfedrwydd 2019 ar y gweill (Haf 2023). Bydd yn cynnwys pob un o’r 13 o ganlyniadau’r Model Gofal Sylfaenol i Gymru, ac mae iddo dri lefel o aeddfedrwydd.  

Lefel un yw aeddfedrwydd sylfaenol,
Lefel dau yw aeddfedrwydd sy’n datblygu 
Lefel tri yw aeddfed

Gan ddefnyddio’r matrics, gall clystyrau nodi’r meysydd i’w datblygu a’r camau sy’n angenrheidiol i gyflawni gofal iechyd a llesiant cynaliadwy a hygyrch yn eu hardal. 

Er mwyn asesu aeddfedrwydd y Clwstwr a’r daith tuag at gyflawni’r Model Gofal Sylfaenol i Gymru, datblygwyd dull unedig ar gyfer monitro a gwerthuso’r gwaith o gyflawni’r Model Gofal Sylfaenol i Gymru. 


[bookmark: _Toc138166096]Unwaith y byddant wedi’u cwblhau, gellir cael mynediad at y matrics aeddfedrwydd clystyrau drwy Gofal Sylfaenol Un. Ceir rhagor o fanylion am gydrannau unigol y Model yma.

Cyflwynwyd y broses adolygu gan gymheiriaid i gefnogi blwyddyn drawsnewid Datblygiad Clwstwr Carlam 2022/23. Cyflwynwyd dull datblygiadol ar gyfer cyflwyno adolygiadau gan gymheiriaid ar gyfer clystyrau. Y bwriad oedd y byddai’r broses adolygu gan gymheiriaid yn cael ei hysbysu gan y profiad o flwyddyn gyntaf yr adolygiad clwstwr unigol ar gyfer pob ardal bwrdd iechyd. 

Roedd y broses ar gyfer 2022/23 yn cynnwys pob bwrdd iechyd yn nodi ac enwebu un clwstwr i fod yn rhan o’r adolygiad gan gymheiriaid. Cytunodd y clwstwr a enwebwyd a’r bwrdd iechyd perthnasol pwy fyddai’n cymryd rhan, a byddai’n cynnwys cynrychiolwyr eang o randdeiliaid ac adolygwyr o glwstwr bwrdd iechyd arall. 

Roedd y sgwrs wedi’i strwythuro o gwmpas tri chanlyniad – dau o’r 13 canlyniad yn y Model Gofal Sylfaenol i Gymru ac un o’r saith canlyniad Datblygiad Clwstwr Carlam. Gwnaeth cadeirydd annibynnol a chynrychiolydd o’r Rhaglen Strategol ar gyfer Gofal Sylfaenol lywio’r cyfranogwyr a’r adolygwyr drwy’r broses. Cynhaliwyd y trafodaethau o bell drwy Teams. 

Bydd y broses adolygiad gan gymheiriaid yn cael ei rhoi ar waith ar gyfer 2023/24 a bydd yn cynnwys adolygiad o ganfyddiadau’r offeryn hunanfyfyrio ar gyfer clystyrau ar gyfer ardal y Bwrdd Iechyd perthnasol.  

Bydd yr offeryn hunanfyfyrio yn cael ei gyflwyno yn 2023/24 a bydd yn cael ei gwblhau gan bob un o’r 60 o glystyrau yng Nghymru. Bydd y clystyrau’n defnyddio’r offeryn i hunan-asesu aeddfedrwydd y gweithio mewn clwstwr yn eu hardal. Gofynnir i bob clwstwr raddio lefel yr aeddfedrwydd ar gyfer dau o ganlyniadau’r Model ac un o ganlyniadau’r Datblygiad Clwstwr Carlam.  Bydd y rhain yr un tri chanlyniad â’r rheini a aseinwyd i ardal y bwrdd iechyd perthnasol, ar gyfer y broses adolygiad gan gymheiriaid. Yn ogystal, gofynnir i’r clystyrau ddarparu eu barn ar alluogwyr a rhwystrau i weithio mewn clystyrau a gwahoddir nhw i rannu enghreiffitau o arferion da.  

  


Diolchiadau

Bu datblygiad y llawlyfrau yn broses gydweithredol. Hoffem ddiolch i bawb sydd wedi cyfrannu, ysgrifennu a darparu cyngor i hysbysu datblygiad y llawlyfrau. 


































Ymwadiad 

Rydym wedi cymryd pob cam rhesymol i nodi’r ffynonellau gwybodaeth a ddarparwyd uchod. Os credwch fod unrhyw wybodaeth yn anghywir, os hoffech wneud sylw neu os hoffech ddarparu mewnbwn ar gyfer unrhyw rai o’r diwygiadau i’r llawlyfr, cysylltwch â Gofal Sylfaenol Un.

Bwrdd Iechyd 


Aelodau’r Bwrdd 


Aelodau/Cyfarwyddwyr y Bwrdd Gweithredol


Is-gadeirydd y Bwrdd Iechyd sy’n gyfrifol am y portffolio gofal sylfaenol 


Cyfarwyddwr Iechyd Sylfaenol, Cymunedol a Meddyliol 


Cyfarwyddwr Cyllid 


Cyfarwyddwr Cynllunio 


Cyfarwyddwr Nyrsio 


Cyfarwyddwr Meddygol 


Cyfarwyddwr Iechyd Cyhoeddus 


Pennaeth Gofal Sylfaenol 


Cyfarwyddwr Datblygu’r Gweithlu a’r Sefydliad 





































Cychwyn  Diffinio’r prosiect 


Monitro


Cwblhau a gwerthuso 


Cynllunio  Dechrau’r prosiect 


Cyflawni Gweithredu a darparu 







Diffinio llwyddiant 


Trefniadau


Canlyniadau 


Cytuno ar y cwmpas 


Pa fath o werthusiad yw 


Pa dystiolaeth sydd 

